«Дьоһуннааҕы кэпсэтии»: I-IV кылаас үөрэнээччилэригэр аналлаах
Дьарык тиэмэтэ: «Крым – мин таптыыр кыраайым»

Ыытыллар кэмэ: Кулун тутар 20 күнэ 2023 сыл.

Сыала-соруга: Крым Россия төрүт сирэ буоларын билиһиннэрии; Крым  Россияҕа историческай суолтатын өйдөтүү; Крым – дьоллоох оҕо саас, сырдык ыра санааны бэлэхтиир ураты дойду. 
Үөрэтэр сыаннаһа: Олох, киһи бырааба көҥүлэ, патриотизм, историческай өйдөбүл, көлүөнэ утума.

Ыытыллар бириэмэтэ: 30 мүнүүтэ
Дьарык хаамыыта: Кэпсэтии, мультимедийнэй матырыйаалларга олоҕуран бииргэ үлэлээһин.
“Артек” лааҕырга сылдьыбыт үөрэнээччини эбэтэр улахан киһини кылаас чааһыгар ыҥырарга сүбэлиибит. “Кэскил” оҕо кыһата Арассыыйа үрдүнэн “Пригласи артековца на классный час” диэн ааксыйаны саҕалыыр. Артековец кыттыылаах кылаас чааһын хаартыскаларын уонна видеоларын keskilpress@mail.ru почтаҕа ыытаргытын көрдөһөбүт.
Дьарык тутулун сценарийа

1 чааһа. БИЛСИҺИИ

Ханнык тиэмэҕэ кэпсэтии барарын билсиһии.

 (5 мүн.)

 (Слайд көстөр)

«Крым – мин таптыыр кыраайым»
УЧУУТАЛ:  Үтүө күнүнэн! Оҕолоор, биһиги Россиябыт олус киэҥ, кэрэ сирдэрдээх дойду. Оннук биир ураты үчүгэй дойдунан Крым буолар. Крым диэн кэрэ дойдуга ким сылдьыбытай?
(Оҕолор эппиэттииллэр).
УЧУУТАЛ:  Оҕолоор, кырдьык ээ, Крым — ыра санаа дойдута. Ол иһин бүгүҥҥү уруокпутун ыра санааттан саҕалыаххайыҥ. 

Крым туһунан:

"Мин кэлэн хаалбыппын,

Биирдэ баар буолбуппун

Бу дьикти кыраайга,

Бу дьиҥнээх араайга",  – 
диэн тыллардаах анимационнай видео көстөр.

( 12 сөкүүндэ)
УЧУУТАЛ:   Костя Григорьев Ньурба улууһун Маалыкай орто оскуолатыгар олорор. Кини өссө 7 саастааҕар Крымҥа сылдьыбыт уонна наһаа сөбүлээбит. Ол туһунан “Чуораанчык” оҕо сурунаалыгар суруйбутун баҕар, эһигиттэн ким эмит аахпыта буолуо. Билигин Костя Крым туһунан кэпсээбитигэр олоҕуран бу дьикти кыраайы кытта билсиэххэйиҥ.
II чааһа. 
Крымы таптыырга сэттэ төрүөт 
 (10 мүн.)

Слайда көстөр
УЧУУТАЛ:  Костя Григорьев Крымы  таптыырыгар 7 төрүөт баар диир. Ханныктарый?
Бастакы төрүөт. Крымҥа дэриэбинэлэрин ааттара үксэ, отон, фрукта уонна... киһи майгытын бэлиэтинэн ааттаахтар эбит. Холобур, Абрикосовка, Арбузовка, Ароматное, Виноградное, Вишневка, Заветное, Задорное, Благодатное, Богатое, Веселое, Трудолюбовка.

УЧУУТАЛ: Иккис төрүөт. Манна аһаҕас халлаан анныгар саамай, саамай улахан “Тайган” диэн ааттаах хахайдар сафари пааркалара баар эбит. Сафари парк диэн тугуй?
(Оҕолор эппиэттииллэр)

УЧУУТАЛ: Үһүс төрүөт. Крым сылаас дойду буолан, манна фрукта арааһа үүнэр уонна сыаната олус чэпчэки.

УЧУУТАЛ: Оҕолоор, Крымҥа тиийдэххэ икки муораҕа тэҥинэн сөтүөлүөххэ сөп. Хара муораҕа уонна Азовскай муораҕа. Крымҥа икки муора баара бу кини төрдүс уратыта буолар.

УЧУУТАЛ: Уопсайа, хас төрүөт буолла? Өссө хас хааллай? 
(Оҕолор эппиэттииллэр)

УЧУУТАЛ: Сөп, аны үс хаалла. Бэһис төрүөт: Крым – олус былыргы дойду. Историята олус баай. Манна хас биирдии таас историялаах. Россияҕа биллэр кэрэ көстүүлээх сир “Ласточкина гнездо” диэн. Бу 40 миэтэрэ үрдүктээх очуос тааска турар дыбарыас.
УЧУУТАЛ: Россия биир саамай киэн туттуута Керченскэй хомону туоруур Крым муостата буолар. Бу – алтыс төрүөт. Ол туһунан оҕолор, ким тугу билэрий? Крымҥа сылдьыбыт оҕолор?
(Оҕолор эппиэттииллэр)

УЧУУТАЛ: Дьэ, уонна Крымы таптыырга сэттис төрүөппүт – аатырар “Артек” лааҕыр. “Артек” – оҕолорго үөрүүнү, умнуллубат түгэннэри, үлэһит, ситиһиилээх киһи буолан тахсарга улахан да улахан ыра санааны  бэлэхтиир лааҕыр. Хас биирдии оҕо кыра эрдэҕиттэн “Артек” лааҕырга тиийэр ыра санаалаах буолуохтаах. 
УЧУУТАЛ: Оҕолоор, бу күнтэн ыла эһиги “Артек” лааҕырга сылдьыбыт дьоннору көрсөн кэпсэтэргэ дулуһуҥ, кинилэри интэриэһиргээҥ. Толкуйдааҥ, тоҕо оҕо эрэ барыта “Артек” лааҕырга дьулуһарый? 

III чааһа. ТҮМҮК

Тиэмэни ырытыы. 

Санааны этии. 
(10 мүнүүтэ)

УЧУУТАЛ: Оҕолоор, Костя Григорьев эппит Крымы таптыырга сэттэ төрүөт ханныктар эбитий?
(Оҕолор илиилэрин уунан кэпсииллэр)
УЧУУТАЛ: Билиибитин чиҥэтэн, саха норуодунай поэта Владимир Михайлович Новиков-Күннүк Уурастыырап “Крым” диэн хоһоонун ааҕыаххайыҥ.

(Хоһоон ааҕаллар)

Мин кэлэн хаалбыппын,

Биирдэ баар буолбуппун

Бу дьикти кыраайга,

Бу дьиҥнээх араайга!

Халыҥнаан, таһымнаан,

Кэрэтиэн муората!

Халлааҥҥа сыстаҥнаан,

Кэтит уорҕата!

Крым, оо, Крым барахсан,

Кырдьык да, эн чахчы

Олох, дьол биһигэ,

Олус сир эбиккин!

Өрүүтүн эйиэхэ –

Өрөгөй, дьол, соргу!

Үйэттэн үйэҕэ,

Оо, Крым, туругур!

Сорудах
(5 мүнүүтэ)

УЧУУТАЛ: Билигин, оҕолоор, биһиги хайаан да Крымҥа “Артекка” тиийиэхпит диэн баҕа санаабытын суруйан баран, сөмөлүөппүтүн көтүтүөҕүҥ!
(Бэлэм шаблону түҥэтэр).
